
ᓴᖅᑭᑕᐅᑲᐅᑎᒋᒋᐊᓕᒃ  

 

ᓯᕗᓕᖅᑎ ᑕᑉᑑᓇ ᓇᓗᓇᐃᖅᓯᔪᖅ ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᑖᕐᓂᕐᒥᓂᒃ  
 

ᐃᖃᓗᐃᑦ, ᓄᓇᕗᑦ (ᔪᓚᐃ 3, 2015-ᒥᑦ) − ᓯᕗᓕᖅᑎ ᐲᑕ ᑕᑉᑑᓇ ᐅᓪᓗᒥ ᓇᓗᓇᐃᖅᓯᕗᖅ ᐱᒋᐊᕐᓗᓂ 

ᓯᑎᐱᕆ 21, 2015, ᑐᖓᓱᒃᑎᑦᑎᔪᒪᓪᓗᓂ ᓄᓇᕗᒥᑦ ᒪᓕᒐᓕᕆᔨᒃᑯᓐᓄᑦ ᐃᕚᓐ ᓇᐃᒍ ᒥᓂᔅᑕᐅᑉ ᑐᒡᓕᐊᓄᑦ 

ᐃᑲᔪᖅᑎᐅᓛᖅᑐᓂ. 

 

“ᓇᐃᒍ ᐃᑲᔫᑎᖃᑦᑎᐊᕐᓂᐊᖅᑐᖅ ᒪᓕᒐᓕᕆᔨᒃᑯᓐᓂᑦ,” ᓯᕗᓕᖅᑎ ᑕᑉᑑᓇ ᐅᖃᖅᐳᖅ. “ᓄᓇᓕᖕᓂᒃ 

ᐃᖅᑲᓇᐃᔭᓕᒪᓂᖓ ᓄᓇᕗᒥᓪᓗ ᒪᓕᒐᓕᕆᓂᕐᒨᖓᔪᓂᒃ ᐃᑲᔫᑎᖃᑦᑎᐊᕐᓂᐊᖅᑐᖅ ᐊᐅᓚᑦᑎᔨᒻᒪᕆᐅᖃᑕᐅᓗᓂ. 

ᖃᐅᔨᒪᓂᖃᖅᐳᖅ, ᐱᔪᓐᓇᕐᓂᖃᖅᖢᓂ ᐃᓚᓕᐅᑎᑦᓯᐊᕐᓂᐊᖅᑐᖅ ᒪᓕᒐᓕᕆᓂᕐᒧᑦ ᓄᓇᕗᒻᒥ.” 

 

ᖃᒪᓂᑦᑐᐊᕐᒥᐅᑕᐅᓪᓗᕆᒃᐳᖅ, ᓇᐃᒍ ᓯᕗᓪᓕᖅᐹᖑᓪᓗᓂ ᐃᓅᓪᓗᓂ ᐊᕐᓇᓂᑦ ᐃᓱᓕᑦᑎᖅᑳᓯᒪᕗᑦ ᑲᓇᑕᒥᑦ 

ᐸᓖᓯᐅᓂᕐᒧᑦ ᐃᓕᓐᓂᐊᖅᑕᒥᓂᒃ,  ᓯᕗᓪᓕᖅᐹᖑᓯᒪᓪᓗᓂᓗ ᖁᕝᕙᕆᐊᖅᑕᐅᓯᒪᓂᖓ ᐊᖓᔪᖅᑳᖑᓂᕐᒧᑦ 

ᐸᓖᓯᒃᑯᓐᓂ. ᐊᕐᕌᒍᑦ ᐊᕙᑎᑦ ᐅᖓᑖᓄᑦ ᐸᓖᓯᐅᖃᑦᑕᖅᓯᒪᕗᖅ ᐊᔾᔨᒌᖏᑦᑐᓂᒃ ᐱᔭᒃᓴᖃᐅᖅᖢᓂ, 

ᐊᑐᐊᒐᓕᕆᓂᕐᒧᖄᓚᐅᖅᖢᓂ ᓄᓇᕗᒥᓗ ᓄᓇᓕᓐᓂ ᐸᓖᓯᓕᕆᓂᕐᒧᑦ ᐱᓕᕆᐊᖃᖅᓯᒪᓪᓗᓂ. 

ᖃᖓᑦᑎᐊᕋᑖᖑᓚᐅᖅᑐᖅ, ᓇᐃᒍ ᑐᓴᐅᒪᔪᓕᕆᔨᒻᒪᕆᐅᓚᐅᖅᐳᖅ ᐃᖃᓗᖕᓂᑦ ᐸᓖᓯᒃᑯᖏᓐᓄᑦ ᓄᓇᕗᒥᑦ 

ᑐᓴᐅᒪᑎᑦᓯᔨᐅᓂᕐᒧᑦ, ᐸᓖᓯᒃᑯᑦ ᑐᐊᕕᕐᓇᖅᑐᓕᕆᖃᑦᑕᖅᖢᓂ ᐊᒻᒪ ᐊᐅᓚᑦᑎᔨᐅᓪᓗ ᐸᓖᓯᒃᑯᑦ ᐊᖓᔮᕐᓇᖅᑐᓂᒃ 

ᖃᐅᔨᒪᑎᑦᑎᓂᕐᒧᑦ.   

ᐊᕐᕌᒍᕋᑖᖑᓚᐅᖅᑐᒥᒃ, ᓇᐃᒍ ᐃᓕᓴᕆᔭᐅᔾᔪᓯᐊᓚᐅᖅᐳᖅ 2015-ᒥᑦ ᓄᓇᓕᖕᓂᒃ ᐱᔨᑦᑎᒃᑲᐅᓂᖓᓄᑦ 

ᓯᓚᕐᔪᐊᒥᐅᓄᑦ ᐊᕐᓇᑦ ᐸᓖᓯᓄᑦ ᑲᑐᔾᔨᖃᑎᒌᖏᓄᑦ, ᑲᑐᔾᔨᖃᑎᒌᖑᓪᓗᑎᒃ ᐃᓚᒋᔭᐅᕕᐅᔪᑦ 60 ᐅᖓᑖᓄᑦ 

ᓄᓇᓕᕐᔪᐊᓄᑦ. 

### 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ:                                                                                                                                               

ᑲᐃᑦ ᒪᑲᓚᐅᑦ 

ᑐᑭᒧᐊᒃᑎᑦᑎᔨ ᑐᓴᐅᒪᖃᑦᑕᐅᑎᓂᕐᒧᑦ                                                                                                      

ᒐᕙᒪᓕᕆᔨᒃᑯᑦ                                                                                         

867-975-6049 
cmacleod@gov.nu.ca 

mailto:cmacleod@gov.nu.ca

